
Iratxorik ikusi duzu inoiz? Zuhaitz baten
barruan egon zara? Iratiko pago oihanean
barrena sartu dira Nur eta bere adiskide
Iraia eta Maddi. Izadi bete-betean dabiltza,
eta hantxe ezagutu ditu Nurrek beste la-
gun batzuk: Koldo, iratxo-gidaria; Basa-
jaun eta Basandere, oihaneko nagusiak;
Anxo, Arpeako kobazuloan bizi den erral-
doia; Hodeia, urrezko orrazi batez ilea
orrazten duen lamina; prakagorri txiki-txi-
kiak eta Izel, zaldi beltz bikain bat kopetan
izar zuria daukana.

